
ᐊᑎ ᑲᑭᐱᑎᓇᒥᐣ
COVID-19 
ᐸᐯᔑᑯᒥᓂᐠ
ᑕᐦᔁ!
ᐸᑭᑎᓇᐣ ᒋᒋᐡᑕᐦᐅᑯᔭᐣ ᒋᐏᒋ
ᑲᓇᐍᓂᒥᑎᓯᔭᐣ, ᑲᓴᑭᐦᐊᑢ ᑲᔦ, ᐁᑿ
ᑭᑕᔑᑫᐏᐣ

ᒪᒪᐅ,
ᑲᐃᐡᑿ ᒋᐡᑕᐦᐅᑎᓇᓂᐘᐠ

ᐸᑲᐣ ᑲᐃᔑᐸᑲᒥᐡᑲᑫᒪᑲᑭᐣ

ᑫᑲᐟ ᐱᑯ ᑲᑭᓇ ᐊᐏᔭᐠ ᑲᐏᐣ ᓇᐣᑕ ᑭᑭᓇᐘᑲᐨ
ᒋᔑᒪᒋᐡᑲᑯᐘᒋᓂᐍᓂ᙮ ᑐᑲᐣ ᑯᑕᑭᔭᐣ ᒋᐡᑕᐦᐃᑫᐏᓇᐣ
ᐃᐍ the COVID-19 ᒋᐡᑕᐦᐃᑫᐏᐣ ᐸᑭ ᑕᑭ ᐃᔑ
ᐸᑲᒥᐡᑭᑫᒪᑲᐣ ᑐᑲᐣ: ᒋᐏᓴᑭᓯᓇᓂᐘᐠ, ᒋᒥᑯᓯᓇᓂᐘᐠ
ᓇᐣᑕ ᒋᐸᑭᓭᓇᓂᐘᐠ ᑲᑭᔑᒋᐡᑕᐦᐅᑯᔭᐣ, ᐸᑭ
ᑭᔑᑌᐏᓭᐏᐣ, ᐦᐊᑭᐘᒪᒋᐦᐅᐏᐣ, ᐁᑿ ᑌᐏᓯᓇᓂᐘᐠ
ᒪᐡᑲᐏᐏ ᐏᔭᓱᐏᓂᐠ ᐁᑿ ᐊᓂᐦᑯᑲᓇᐠ᙮ ᐅᑵᓂᐘᐣ ᐸᑭ
ᑲᐸᑲᒥᐡᑭᑫᒪᑲᑭᐣ ᑫᑯᓇᐣ ᑕᔭᓂ ᓂᑲᑌᐡᑲᒪᑲᓄᐣ
ᐏᓇᐘᐱᑯ ᐁᑲ ᑫᑯᐣ ᓇᑕᐏᐦᐃᐍᐏᐣ ᒋᓇᑕᐍᐣᒋᑲᑌᐠ

ᐊᐦᐱ ᑕᐡ ᒷᔦ ᑲᑭᓇ ᐊᐏᔭᐠ ᐃᐡᑿ ᒋᐡᑕᐦᐘᑲᓄᐘᐨ, 
ᒥᓯᐍ ᐱᑯ ᒥᓄᔭᐏᓂᐠ ᐘᐍᓇᒋᑫᐏᓇᐣ
ᑕᐱᒥᑐᒋᑲᑌᐘᐣ ᒋᐏᒋ ᐊᒍᓂᑲᑌᐠ ᐃᐍ ᐊᔓᐦᐃᐍᐏᐣ
COVID-19 ᐅᒪ ᑲᓇᑕ ᐁᑿ ᒋᐏᒋ
ᐱᒪᒋᐦᐃᐍᓇᓂᐘᐠ

ᐅᑵᓂᐘᐣ ᑲᐃᔑ ᓇᑐᑕᒪᑫᓇᓂᐘᐠ ᒋᑐᒋᑲᑌᑭᐣ:
• ᑲᓯᐣᒋᐣ,
• ᑭᑲᐯᔓᐏᓂᐠ ᑕᓇᐱᐣ ᒣᑿᐨ ᐁᔭᑯᓯᔭᐣ,
• ᐱᒥᓂᑲᑌᐡᑯᑕᑎᔪᐠ,
• ᑭᑭᐡᑲᐣ ᐊᑯᐏᐣᑵᐱᓱᐣ ᐃᐍ ᑲᐃᔑ ᓇᑕᐍᐣᑕᑿᐠ
ᒋᔑᓇᑿᐠ, ᐁᑿ

• ᑿᔭᐠ ᐱᒥᑲᓯᓇᓂᐣ ᑲᐅᓯᓱᑕᒪᐣ ᐁᑿ
ᑲᐃᔑᓴᓴᒥᓂᑲᓂᐘᐠ ᐊᐦᑯ

ᐊᐘᔑᒣ ᒥᓫᐃᔭᐣ ᐊᐏᔭᐠ ᒥᓯᐍ ᐊᐦᑭᐠ ᑲᔭᐱᒐᐠ ᐊᔕ ᑭᒋᐡᑕᐦᐘᑲᓄᐘᐠ
ᐁᑿ ᒪᐘᐨ ᐁᐦᑕ ᐊᑎᐟ ᑲᑭᑭᒋ ᒪᒋᐡᑲᑯᐘᒋᐣ ᐃᐍᓂ

“ᓂᒥᓄᐍᐣᑕᐣ ᑲᑭᒋᐡᑕᐦᐅᑯᔭᐣ᙮
ᓂᓇᑕᐍᓂᒪᐠ ᑲᑭᓇ ᓂᑕᓂᔑᓂᓂᒪᐠ
ᒋᒋᐡᑕᐦᐘᑲᓄᐘ”

ᐊᓇᐯᓫᐊ ᒣᑕᑕᐘᐱᐣ, ᐊᔨᓇᓀᒥᑕᓇ ᓂᑯᑢᓱᔕᑊ
ᑕᐦᓱᔭᐦᑭᐏᓂ, ᐁᑿ ᐊᒥᐦᐊᐍ ᓂᐡᑕᒼ ᑭᓄᐍᐡ ᐸᒥᐦᐃᐍᐏᓂᐠ
ᑲᑲᓇᐍᓂᒪᑲᓄᐨ ᐃᒪ ᐱᐘᓇᐠ ᐊᓂᔑᓂᓂᐏ ᑕᔑᑫᐏᓂᐠ
ᑲᑭᒋᐡᑕᐦᐘᑲᓄ

ᒐᑲᑌᐢᒋᑲᐣ ᐁᑿ ᐃᑭᑐᐏᓇᐣ ᐃᒪ ᑭᐤᒋᓭᐘᐣ ᒪᒪᑕᐘᐱᑯᐠ:
www.waha.ca/covid-19/vaccine

ᐊᔭᒥᐦᐃ ᐊᐍ ᒥᓄᔭᐏᐣ ᐸᒥᐦᐃᐍᐏᓂᐠ
ᐅᑿᔭᑎᓇᒪᑫᐏᓂᓂ ᐃᒪ ᑭᑕᔑᑫᐏᓂᐠ, ᑭᐡᐱᐣ
ᑲᑵᑎᐍᐏᓇᐣ ᐊᔭᐘᓀᐣ ᐃᐍ ᐅᒋ ᒋᐡᑕᐦᐃᑫᐏᐣ᙮

http://www.waha.ca/covid-19/vaccine


ᒋᐡᑕᐦᐃᑫᐏᐣ ᑲᒥᓄᓭᐠ

ᑲᑵᑎᐍᐏᐣ: ᓂᑭᑫᐣᑕᐣ ᐅᑵᓂᐘᐣ ᒋᐡᑕᐦᐃᑲᓇᐣ ᐏᐸᐨ
ᐃᑭᐏᐡᒋᑲᑌᑭᐣ ᐁᑿ ᐊᒥᐍ ᐁᐏᒋ ᒥᑯᐡᑲᑌᐣᑕᒪᐣ –
ᑭᐸᐸᔑᒋᐡᑲᑘᐊᐣ ᓇ ᑫᑯᓇᐣ ᑫᑭᑐᒋᑲᑌᑿᐸᐣ?

ᑲᐏᐣ᙮ ᐁᑭᑭᒋ ᒪᐡᑭᑭᐏᓇᐠ ᐸᐸᔑᓭᐠ ᐅᐍ ᐁᑿ
ᒪᐡᑭᑭᐏᓂᓂᐘᐠ ᐁᑿ ᐅᓇᓇᑲᑕᐘᐸᒋᑫᐏᓂᓂᐘᐠ
ᑭᐏᑕᓄᐦᑭᒥᑎᐘᐠ ᒥᓯᐍ ᑲᔭᐱᒐᐠ ᐊᐦᑭᐠ, ᐊᒥᐍ ᐊᒋᓇ
ᑲᑭᐏᒋ ᐱᒥᓭᐠ ᒋᐡᑕᐦᐃᑫᐏᓇᐣ ᒋᑭᐡᒋᑲᑌᑭᐣ

ᒥᑕᓱᐠ ᑭᒋᒥᑕᓱᒥᑕᓇᐘᐠ ᐊᐏᔭᐠ ᑭᐏᒋᑢᐤᐠ
ᒋᔭᔑᑎᓇᑲᓄᐘᐨ ᐃᒪ ᑲᑕᔑ ᓇᓇᑲᑕᐘᐸᒋᑲᑌᓂᑭᐣ
ᒋᐡᑕᐦᐃᑲᓇᐣ᙮ ᒥᓄᔭᐏᓂᐠ ᑲᓇᑕ ᐅᑭᒣᒣᒋᑲᑐᓇᐘ ᐁᑿ
ᐅᑭᐅᑕᐱᓇᓇᐘ ᒋᐡᑕᐦᐃᐊᓇᐣ ᐃᐍ ᐅᒋ ᒪᐘᐨ ᑲᐃᔑ
ᐃᐡᐱ ᓇᓇᑲᑕᐍᐣᒋᑲᑌᑭᐣ ᐁᑿ ᑲᐏᐣ ᑫᑯᓇᐣ ᒋᐏᒋ
ᐸᔑᒋᐡᑲᑌᑭᐣ ᑐᑕᒧᐏᓇᐣ

ᒋᐡᑕᐦᐃᑫᐏᓇᐣ ᑲᑭ ᐅᑕᐱᓂᑲᑌᑭᐣ ᒪᐘᐨ ᐱᑯ ᑿᔭᐠ
ᑲᔭᓄᐦᑭᓭᑭᐣ ᑲᐏᒋ ᑭᐱᑎᓂᑲᑌᓂᑭᐣ ᐊᐏᔭᐠ
ᒋᑲᒋᑎᓇᒧᐘᐨ ᐃᐍᓂ COVID-19 ᐁᑿ ᒋᑭᐏᒋ
ᐊᑯᓯᐘᐸᐣ᙮ ᒋᐡᑕᐦᐃᑫᐏᓇᐣ ᐃᑵᓂᐘᐣ ᑯᑕᑭᔭᐣ
ᐊᑯᓱᐏᓇᐣ ᑐᑲᐣ ᐏᐣᑎᑊ ᐊᑯᓱᐏᓂᐠ ᐁᑿ ᑲᔭᓂ ᒐᑭᓭᐠ
ᒪᐡᑲᐏᓯᐏᐣ ᐏᔭᓱᐏᓂᐠ ᐊᑯᓱᐏᐣ ᑭᐏᒋ ᑭᐱᑎᓂᑫᓭ
ᐃᐍᓂ ᒥᓬᐃᔭᓇᐠ ᐊᐏᔭᐠ ᐁᑲ ᐊᐦᐱᐣ ᐁᑭᐏᒋ
ᑲᒋᑎᓇᒧᐘᒋᐣ ᐃᑵᓂᐘᐣ ᐊᑯᓱᐏᓇᐣ ᐁᑿ ᐁᑭᐏᒋ
ᐊᐦᐱᐣ ᐱᒪᒋᐦᐃᐍᒪᑭᐣ

ᐸᐃᓯᕑ ᐁᑿ ᒷᑎᕑᓇ, ᑲᑭᓇ ᐃᑵᓂᐘᐣ
ᓇᑕᐍᐣᑕᑿᐣ ᓂᔢ ᒋᒋᐡᑕᐦᐅᑯᔭᐣ ᓂᐦᔁ ᓇᐣᑕ
ᓂᐘ ᐱᒥᑯᓇᑲᐠ ᒋᔭᐱᔁᐸᑕᒥᑐᒪᑲᑭᐣ

ᒥᓂᑯᔭᐣ ᒋᐡᑕᐦᐃᑫᐏᐣ

ᒋᐡᑕᐦᐃᑫᐏᓇᐣ ᐊᓄᐦᑭᓭᐘᐣ ᐁᑭᑭᓄᐦᐊᒪᑫᒪᑲᑭᐣ ᐃᒪ
ᑫᑭᑫᐏᓂᐠ ᑲᐃᔑ ᐱᒧᒋᑫᒪᑲᐠ ᒋᓂᐦᐢᑕᐏᓇᐘᑲᓄᐨ
ᐊᐍ ᐊᑯᓯᐏ ᒪᐣᒍᐡ ᐁᑿ ᒋᑭᐱᑎᓂᑲᑌᐠ ᐁᑲ ᒋᑕᔑ
ᐊᑯᓯᔭᐣ᙮ ᐃᐡᑿ ᒋᐡᑕᐦᐅᑯᔭᐣ, ᑭᐡᐱᐣ ᐊᔓᐦᐃᑯᔭᐣ
ᐊᐍ ᐊᑯᓯᐏ ᒪᐣᒍᐡ, ᑭᔭᐅ ᐊᔕ ᑿᔭᒋᒪᑲᐣ ᑫᐃᔑ
ᓇᑵᐍᐡᒋᑫᒪᑲᐠ ᐏᐸᐨ ᐊᐱᒋᐏ ᑭᐡᐱᐣ ᐁᑲ
ᒋᐡᑕᐦᐅᑯᔭᐸᐣ

ᑿᐣᑕ ᑲᐃᓇᒋᒧᓇᓂᐘᐠ ᐁᑿ ᒪᔭᒼ
ᑌᐻ ᐏᑕᒪᑫᐏᓇᐣ

ᑿᐣᑕ ᑲᐃᓇᒋᒧᓇᓂᐘᐠ: ᒋᐡᑕᐦᐃᑫᐏᐣ
ᑲᑵᒋᒋᐠᑕᐁ ᐃᑵᓂᐘᐠ ᐊᓂᔑᓂᓂᐘᐠ
ᐁᔭᐸᒋᐦᐊᑲᓄᐘᐨ

ᒪᔭᒼ ᑌᐻ ᐏᑕᒪᑫᐏᓇᐣ ᑲᐏᐣ, ᑲᐏᐣ
ᒋᐡᑕᐦᐃᑲᓇᐳ ᒋᑲᑵᒋᒋᑲᑌᐠ ᐁᑿ ᑲᐏᐣ
ᐃᑵᓂᐘᐠ ᐊᓂᔑᓂᓂᐘᐠ ᒋᔭᐸᒋᐦᐊᑲᓄᐘᐨ
ᐃᐍ ᐅᒋ᙮ ᑲᒥᔕᑭᐣ ᓇᓇᑲᑕᐘᐸᒋᑫᐏᓇᐣ
ᐊᔕ ᑭᑐᒋᑲᑌᐘᐣ ᐃᑵᓂᐘᐣ
ᑲᑭᐏᑕᐱᓂᑲᑌᑭᐣ ᐅᒪ ᑲᓇᑕ, ᒥᑕᓱᐠ
ᑭᒋᒥᑕᓱᒥᑕᓇᐘᐠ ᐊᐏᔭᐠ ᑭᑕᐦᓱᐘᐠ

ᐊᓂᔑᓂᓂᐘᐠ ᐊᐏᔭᐠ ᐊᐱᒋᐏᐣ ᑯᑕᑭᔭᐠ
ᑲᓀᑎᔭᓇᐠ ᒪᐘᐨ ᓂᑲᓀᐣᑕᑯᓯᐘᐠ ᐏᓇᐘ
ᒪᐘᐨ ᐊᐘᔑᒣ ᒋᑭᐏᒋ ᐊᑯᓯᐘᐨ ᐁᑿ ᒋᑭᐏᒋ
ᑭᒋ ᐊᑯᓯᐘᐨ ᐃᐍᓂ ᐅᒋ COVID-19

ᒪᕑᑎᐣ ᐦᐃᓫ, ᐦᐅᑎᓄᔢᓂ ᐘᑲᐦᐃᑲᓂᐠ, ᓂᑯᑢᓱ ᐅᑯᒪᐏᓇᐣ ᐃᒪ
ᒥᔑ ᓯᐱᐠ, ᑭᒋᐡᑕᐦᐘᑲᓄ ᐃᐍᓂ COVID-19 ᒋᐡᑕᐦᐃᑲᓂᓂ

ᑿᐣᑕ ᑲᐃᓇᒋᒧᓇᓂᐘᐠ: ᐊᐏᔭᐠ ᐅᑭᐏᒋ ᑭᒋ
ᐸᑲᒥᐡᑲᑯᓇᐘ ᐃᐍᓂ COVID-19 
ᒋᐡᑕᐦᐃᑲᓂᓂ

ᒪᔭᒼ ᑌᐻ ᐏᑕᒪᑫᐏᓇ ᑲᐏᐣ᙮ ᑲᐏᐣ ᐏᑲᑕ
ᑫᑲᐟ ᐅᐍ ᒋᐃᓯᓭᐠ᙮ ᑭᒋᓀᐣᑕᑿᐠ ᑕᐡ
ᒋᔭᔭᒥᐦᐊᑢ ᑭᒪᐡᑭᑭᐏᑵᒼ ᓇᐣᑕ ᑭᒪᐡᑭᑭᐏᓂᒼ
ᑭᐡᐱᐣ ᐏᑲ ᑲᑭᒋ ᐸᑲᒥᐡᑲᑯᐘᓀᐣ ᐃᐍ᙮

ᑿᐣᑕ ᑲᐃᓇᒋᒧᓇᓂᐘᐠ: ᓂᑭᐏᒋ ᑲᒋᑎᓇᐣ
ᓇ ᐃᐍ COVID-19 ᑭᐡᐱᐣ ᒋᐡᑕᐦᐅᑯᔭᐣ

ᒪᔭᒼ ᑌᐻ ᐏᑕᒪᑫᐏᓇᐣ ᑲᐏᐣ᙮ ᑲᐏᐣ ᑭᑲᑭᐏᒋ
ᑲᒋᑎᓇᓯᐣ ᐃᐍ COVID-19 ᐊᑯᓱᐏᐣ ᑭᐡᐱᐣ
ᒋᐡᑕᐦᐅᑯᔭᐣ᙮ ᐃᑵᓂᐘᐣ ᒋᐡᑕᐦᐃᑲᓇᐣ ᑲᐏᐣ
ᒋᐊᔑᑎᓇᐘᐨ ᒥᓯᐍ ᑲᐱᒪᑎᓯᓂᐨ ᐊᑯᓯᐏ
ᒪᐣᒍᔕᐣ ᐊᒥᑕᐡ ᐁᑲ ᑫᑭᐏᒋ ᐊᑯᓯᔭᐣ᙮


